
Өнімнің бәсекеге қабілеттілігі — тауарлардың тұтынушы қажеттілігін жоғары деңгейде қанағаттандыруы және осының арқасында нарықта өз орнын табуы. Басқа сөзбен айтқанда, бұл тұтынушының талғамына сай келетін және оның сатылуын қамтамасыз ететін өнімнің қасиеттері.


Өнімнің бәсекеге қабілеттілігінің сипаттамаларымен оның негізгі құрауыштарын атап өтейік:


А.  Негізгі   құрауышы   өнімнің  өзімен  тікелей  байланысты   және   оның  сапасына   көп   көңіл аударылады. Көптеген зерттеулер нәтижесінде өнімді сатып алу туралы қорытынды шешім (30-35%) оның сапалық сипаттамаларымен байланысты екенін көрсетеді;[1]

В. Екінші құрауышы өнімді сату мен сервисімен байланысты. Тұтынушы көбіне өнімнің сапасы төмен, бірақ сенімді және қымбат емес сервиспен (мысалы, авто-мототехника) сатылатын тауарды таңдайды;

С. Үшінші  құрауыш бұл тұтынушыға, субъективті фактор ретінде жағымды немесе жағымсыз әсерін тигізеді.


Өнімнің бәсекеге қабілеттілігі оны басқа өніммен салыстырғанда кезде анықталады. Бұл салыстырмалы көрсеткіш болып табылады. Ол берілген тауардың басқа тауардан белгілі бір қажеттілікті қанағаттандыру дәрежесі бойынша айырмашылығын көрсетеді. Тауардың бәсекеге қабілеттілігін анықтау үшін белгілі бір қажеттілікке сәйкес келу дәрежесі бойынша басқа  тауарлармен салыстырып қана қоймай, сонымен бірге тұтынушының тауарға жұмсаған шығыны мен өз   қажеттілігін қанағаттандыру үшін оның әрі қарай қолданылуы да есептеледі.


Бәсекеге қабілеттілік - мемлекеттің, өндірушінің өнім шығару мен өткізудің мүмкіншілігінің жиынтығы  десек те болады. Бәсекелік фактор өндірушілерді өз тауарларының бәсекеге қабілеттілігін жоғалпау үшін өнімдерінің сапасын арттырып отырады, ал нарық олардың қызметінің нәтижелерін объективті және қатал бағалайды. Дамыған бәсекелестік нарықта ӨНІМНІҢ бәсекеге қабілеттілігі оның коммерциялық табыстың шешуші факторы болып табылады. Бәсекеге қабілеттілік - тауардың нарық жағдайында тұтынушының қажеттілігіне сай сапа, техникалық, экономикалық, эстетикалық сипаттамалары бойынша ғана емес, сонымен бірге коммерциялық және өткізудің басқа жағдайларына (баға, жеткізу                мерзімі,өткізу жолдары, сервис жарнама) байланысты болатын көп аспектілі түсінік. Сонымен қатар өнімнің бәсекеге қабіліттіліктің   негізгі құрама бөлігі болып эксплуатация уақытына тұтынушының шығын деңгейі табылады. Басқаша айтқанда бәсекеге қабілеттілік - нарықтағы табысты анықтайтын тауардың тұтынушылық және құндылық (бағалық) сипаттамалардың кешені, яғни бәсекелес аналог тауарлардың алдында берілген тауардың артықшылығы. Нарықтағы әрбір тауар қоғамдық қажеттіліктерін қанағаттандыру көрсеткіші бойынша тексеруден өтеді: әрбір сатып алушы оның жеке қажеттілігін толығымен қанағаттандыратын тауарды сатып алады, ал барлық сатып алушылар бәсекелес тауарларға қарағанда   қоғамдық қажеттіліктерге сәйкес келетін тауарды сатып алады. Сондықтан өнімнің бәсекеге қабілеттілігін (яғни, бәсекелестік нарықта коммерциялық тиімді өткізудің мүмкіншілігі) бәсекелестердің тауарларын бір-бірімен салыстыру негізінде ғана анықтауға болады.[1]

Өнімнің бәсекеге қабілетгілігінің зерттелуі оның өмірлік циклының фазаларымен тығыз байланысты үздіксіз және жүйелі түрде жүргізілуі тиіс. Мұның өзі бәсекеге қабілеттілік көрсеткіштерінің төмендеудің бас кезеңін уақытылы анықтау мен лайықты шешімдерді қабылдау (мысалы, өнімді өндірістен шығару, оны модернизациялау, нарықтың басқа секторына ауыстыру, т.с.с.) үшін қажет. Егерде ескі өнім өзінің бәсекеге қабілеттілік ұстанымын түгелдей жоймаса, ал кәсіпорын жаңа өнім шығаруды көздесе бұл экономикалық тиімсіз болады. Сонымем қатар, әрбір тауар нарыққа шыққаннан кейін өзінің бәсекеге қабілеттілік әлуетін бірте-бірте жұмсай бастайды. Бұл процесті баяулатып, уақытша ұстап тұруға болады, бірақ оны тоқтату мүмкін емес. Сондықтан, ескі өнім бәсекеге кабілеттілігін жоғалта бастаған кезде, жаңа  өнімді нарыққа шығаруды қамтамасыз ететін графикті жоспарлайды. Яғни жаңа тауардың бәсекеге қабілеттілігі озық және ұзақ уақыттық болу қажет. Өнімнің бәсекеге қабілеттілігін бағалаудың бірнеше әдістері бар. Бірақ барлығының да бір ортақ кемшілігі бар, онда тұтынушыны қызықтыратын өнім бағасы мен сапаның қатынасы ескерілмейді, тек тауардың басқа қасиеттерінің жиынтығы ретінде анықталады.

Бәсекеге қабілеттілік белгілі бір уақыт мезетінде нарықта салыстырмалы бағамен сатылу үшін қажетті өнімнің тұтынушылық қасиеттерінің жиынтығымен анықталады.


Өнімнің бәсекеге қабілеттілігінің негізін қалайтын сапа мен тұтынушылық құнның басты айырмашылығы осыған байланысты. Сатып алушы тауарды сапасы жоғары болғаннан емес,тауардың оның қажеттілігін қанағаттандыруға қабілетті болғандықтан сатып алады.


Жоспарлау мен бәсекеге қабілетті өнім жасау үшін бастапқыда тұтынушылардың қалауын маркетингтік зерттеу негізінде тұтынушылардың белгілі бір санатының қажеттілігін қанағаттандыру және басқа жеткізушілердің осындай өнімімен салыстырғанда тұтынушылардың қалайтын оның  артықшылықтарын қамтамасыз ету үшін жету қажет техникалық-экономикалық көрсеткіштердің сан мағыналарын анықтау керек.Мұның өзінде фирманың беделі,өнімнің патент қабілеттілігі,тұтынушының өнімнің бастапқы қасиеттері,ұзақ уақыт бойы сақтайтына сенімділігі,сервистік қызмет көрсетудің деңгейі сияқты факторлар маңызды рөл атқарады.


Өнімнің бәсекеге қабілеттілігіне ықпал ететін факторлардың саны көп болған жағдайда, олардың ең маңыздысына мына факторлар жатады:

· сатып  алушы үшін пайдалылық;

· тауардың бағасы.

Сапа мен пайдалылық бірдей болған  жағдайда, тұтынушыны бағасы неғұрлым төмен тауарды сатып алатыны түсінікті.[2]

